
ТОВЧ УТГА: 
Өндөгний шараас уургийг тунадасжуулан фосфолипидийг ялган 
авч нимгэн үеэр гидратжуулах аргаар липосомыг бэлтгэж, жингийн 
аргаар үүсэлтийг тодорхойлоход 49.42±13.19%-ийн үүсэлттэй байлаа. 
Гидрофоб эмийн бодис болох куркумины капсулагдалт нь 51.77±2.14% 
байв.  Липосомын үүсэлтийг спектрофотометрээр тодорхойлоход 262 
нм долгионы уртад хамгийн мэдрэг гэрэл шингээлтийн утгатай байлаа. 
Липосомын хэмжээ, тархалтыг нанофокс багажаар тодорхойлоход 214нм 
хэмжээтэй байв.

ҮНДЭСЛЭЛ: 
Липосом нь нэг юм уу олон тооны билипидийн 
давхраанаас тогтох дотроо усан цөм бүхий эгэл бүтэцтэй 
цэврүү бөгөөд эмнэлзүйд хэрэглэгдсэн анхны нано эм 
зөөвөрлөх систем юм.1 Бусад эм зөөвөрлөх системээс 
ялгаатай нь липосом нь гидрофиль ба гидрофоб шинж 
чанартай эмийн бодисуудыг аль алиныг нь зөөвөрлөх 
боломжтой.2 Эмийн бодисын зөөвөрлөлтийн системд 
нано бөөмүүдийг ашиглаж эхэлснээр эрүүл мэндийн 
салбарт үнэмлэхүй өөрчлөлтийг авч ирсэн бөгөөд 
тэдгээр нь эмийн бодисын бай эсэд сонгомлоор 
нөлөөлөх, бусад дагалдан илрэх гаж нөлөөг багасгах 
зэрэг олон ач холбогдолтой юм.3

Липосом бэлтгэх технологийг боловсруулж, 
хөгжүүлснээр гидрофиль болон гидрофоб шинж 
чанартай эмийн бодис зөөвөрлөсөн эмчилгээний өндөр 
үр нөлөө үзүүлж чадахуйц нано эмийн хэлбэрийг 
гарган авч, клиникийн туршилтын шатанд хүргэх 
боломжтой нь энэхүү судалгааг хийх үндэслэл болов. 

Судалгааны ажлын зорилго, зорилт: Нимгэн 
үеэр гидратжуулах аргаар эмийн бодис зөөвөрлөгч 
липосом бэлтгэх зорилго тавьж үүнийхээ хүрээнд:

1. Нимгэн үеэр гидратжуулах аргаар липосом 
бэлтгэн үүсэлтийг тодорхойлох 

2. Бэлтгэсэн липосомд эмийн бодис зөөвөрлүүлэх 
зорилтыг тавилаа.

Судалгааны арга, аргачлал: Өндөгний шард 
агуулагдаж буй фосфолипидийг органик уусгагчдаар 
ялган авч, вакум ууршуулагч ашиглан органик 
уусгагчдыг зайлуулахад колбоны ёроолд липидийн 
нимгэн хос давхарга үүснэ. Үүнийг 20 мл нэрмэл ус 
нэмж хэт авиан банны тусламжтайгаар гидратжуулахад 
липосом үүснэ.

Дээжээс 10 мл-ийг хэмжин авч 45 мкм шүүлтүүрээр 
шүүн 24 цагийн турш диализ хийж, чөлөөт 
фосфолипидүүдийг зайлуулсны дараа вакум 
хатаагчид хатааж, аналитик жингээр жинлэнэ. Үлдсэн 
10 мл дээжийг диализ хийлгүйгээр, вакум хатаагчид 
хатааж жинлэнэ. Чөлөөт фосфолипидийг зайлуулсан 
болон зайлуулаагүй дээжийн жинг харьцуулан хувиар 
илэрхийлж, липосомын үүсэлтийг тодорхойлно. 
Гидрофоб шинж чанартай куркуминыг нимгэн 
үеэр гидратжуулах аргаар липосомд зөөвөрлүүлж, 
капсулагдалтыг спектрофотометрийн аргаар 
тодорхойлон хувиар илэрхийлнэ. 

Үр дүн: Диализын мембраны тусламжтай 24 цагийн 
турш диализ хийж, чөлөөт фосфолипидүүдийг нь 
зайлуулсан дээжийн жин 0,00652, диализ хийгээгүй 
дээжийн жин 0.0031 буюу липосомын үүсэлт 
49.42±13.19% байна.

Липосомын үүсэлтийг спектрофотометрийн аргаар 
тодорхойлоход 262нм долгионы уртад хамгийн их 
гэрэл шингээлт өгсөн. 



Судалгааны үр дүнгээс харахад нимгэн үеэр 
гидратжуулах аргаар бэлтгэсэн липосомын үүсэлт 
бусад судлаачдын хийсэн үр дүнтэй дүйж байсан 
бөгөөд капсулагдалтыг үнэлэхэд түүнд нөлөөлөх 
хүчин зүйлсийн нөлөөгөөр ялгаатай үр дүн гарч 
байлаа. 

Цаашид бид энэхүү судалгааны ажлыг үргэлжлүүлэн 
гидрофоб ба гидрофиль эмийн бодисын капсулагдалтыг 
нэмэгдүүлэхийн тулд фосфолипидийг ялган авсан 
органик уусгагчийн харьцааг өөрчлөн судлах, 
липосомыг эмульсжүүлэх аргаар бэлтгэх зэрэг туршилт 
судалгааг үргэлжлүүлэн хийнэ. Мөн липосомд эмийн 
бодис зөөвөрлүүлэх технологийг боловсруулсан нь 
дараа дараагийн судалгааны суурь болж өглөө. 

Дүгнэлт:
1. Өндөгний шараас уургийг тунадасжуулан 

фосфолипидийг ялган авч нимгэн үеэр 
гидратжуулах аргаар липосомыг бэлтгэхэд 
9.42±13.19%-ийн үүсэлттэй байлаа. Гидрофоб 

эмийн бодисын капсулагдалт нь 51.77±2.14%, 
гидрофиль эмийн бодисыг шууд зөөвөрлүүлэхэд 
капсулагдалт нь 0.71±0.07% байсан бөгөөд pH 
градиентийн аргаар зөөвөрлүүлэхэд капсулагдалт 
нь 39.7±8.41%байв. 

2. Липосомын үүсэлтийг спектрофотометрээр 
тодорхойлоход 262 нм долгионы уртад хамгийн 
мэдрэг гэрэл шингээлтийн утгатай байлаа. 
Липосомын хэмжээ, тархалтыг нанофокс 
багажаар тодорхойлоход 214нм хэмжээтэй байв.

ТАЛАРХАЛ
Бидний эрдэм шинжилгээний ажлыг амжилттай хийж 
гүйцэтгэхэд бүх талын боломж нөхцөлөөр хангаж 
өгсөн АШУҮИС-ийн Эм Зүйн Сургуулийн захирал Д. 
Даваадагва болон Эм шинжилгээний итгэмжлэгдсэн 
лаборатори, Эм зохион бүтээх лабораторийн хамт 
олонд талархал илэрхийлье. Судалгааны ёс зүйн 
хорооны дарга, гишүүд, Эм Зүйн Сургуулийн эрдэмтэн 
багш, профессорууддаа чин сэтгэлээсээ талархаж 
байгаагаа илэрхийлье. 

Зураг 1. Липосомын үүсэлтиийг 
спектрофотометрээр тодорхойлсон дүн

Куркумины жиших муруйг байгуулж эмийн бодисын 
капсулагдалтыг хувиар илэрхийлэхэд 120мкг/
мл концентрацитай дээж 51.63±4.02%, 100мкг/
мл концентрацитай дээж 51.77±2.14%, 80мкг/мл 
концентрацитай дээж 49.17±8.36% байв. 

Липосомын хэмжээг Нанофокс партикл хэмжигч 
багажаар тодорхойлоход 214нм хэмжээтэй байв.

Зураг 2. Липосомын хэмжээг нанофокс багажаар 
тодорхойлсон дүн

Нимгэн үеэр гидратжуулах аргаар нийт 5 удаа 
липосомыг бэлтгэсэн бөгөөд дээж тус бүрийг 2 хувааж 
диализ хийхийн өмнө болон диализ хийсний дараах 
жинг тодорхойлж липосомын үүсэлтийг хувиар 
илэрхийлснийг хүснэгт 1-т харуулав. 

Хүснэгт 1. Бэлтгэсэн липосомын үүсэлтийг 
жингээр илэрхийлсэн дүн

Диализын
 өмнө

Диализын
 дараа

Липосомын 
үүсэлт (%)

TF1 0.0084г 0.0022г 26.19
TF2 0.0063г 0.0032г 50.79
TF3 0.0059г 0.0039г 66.10
TF4 0.0055г 0.0031г 56.36
TF5 0.0065г 0.0031г 47.69
mean±SD 0.00652г 0.0069г 47.426±13.19

Судалгааны ажлын хэлцэмж Энэхүү судалгааны 
ажил нь липосомыг гарган авах аргуудаас туршилт 
судалгааны өртөг бага, энгийн аргуудын нэг болох 
нимгэн үеэр гидратжуулах аргаар липосомыг 
бэлтгэхдээ, гидрофоб болон гидрофиль шинж 
чанартай эмийн бодисуудыг зөөвөрлүүлэх 
технологийг боловсруулах, капсулагдалтыг үнэлж 
судлахад чиглэгдсэн юм. Эмийн бодисыг липосомд 
зөөвөрлүүлэх технологийг боловсруулснаараа бай 
эрхтэнд сонгомлоор үйлчлэх, гаж нөлөө багатай, 
эмчилгээний өндөр үр дүн бүхий эм гарган авах, 
цаашлаад тус эмийг клиникийн туршилт судалгааны 
шатанд хүргэх буюу орчин үеийн шинэ эмийн 
хэлбэрийг үйлдвэрлэлд нэвтрүүлэх боломжийг 
бүрдүүлэх ач холбогдолтой юм.

Ши нарын судлаачид куркумины радио идэвхээс 
хамгаалах үйлдлийг судалж, цээжний радио 
эмчилгээний шалтгаант уушгины үрэвсэл үүсэлтийг 
хориглох, уушигны карциномаг радио идэвхэд 
мэдрэг болгох үйлдэл бүхий липосомыг бэлтгэхдээ 
куркуминыг зөөвөрлүүлсэн бөгөөд капсулагдалтын 
хэмжээ 90.1% байсан нь бидний үр дүнгээс даруй 
26.9% илүү байна.4

Гидрофоб шинж чанартай эмийн бодис болох 
куркумин нь усанд маш муу уусдаг бөгөөд тогтвортой 
шинж чанар багатай тул түүний үрэвслийн эсрэг5, 
нянгийн халдвар болон мөөгөнцрийн эсрэг үйлдлийг 
практикт ашиглах, судлах боломж хязгаарлагдмал 
байдаг. Дээрх шалтгааны улмаас куркуминыг нано эм 
зөөвөрлөгчид тэр дундаа липосомоор зөөвөрлүүлэх 
судалгаанууд өргөнөөр хийгдэж байгаа билээ.

Бидний хийсэн судалгааны үр дүнгээс үзвэл 
липосомын үүсэлтийг жингийн аргаар тодорхойлоход 
47.69±20.13% байсан бөгөөд липосомын үүсэлтийг 
спектрофотометрээр тодорхойлоход хамгийн мэдрэг 
долгионы урт 260нм байсан нь Tony Spratt судалгааны 
үр дүнтэй6 дүйж байгаа юм.

Судалгааны үр дүнгээс харахад нимгэн үеэр 
гидратжуулах аргаар бэлтгэсэн липосомын үүсэлт 
бусад судлаачдын хийсэн үр дүнтэй дүйж байсан 
бөгөөд капсулагдалтыг үнэлэхэд түүнд нөлөөлөх 
хүчин зүйлсийн нөлөөгөөр ялгаатай үр дүн гарч 
байлаа. 

Цаашид бид энэхүү судалгааны ажлыг үргэлжлүүлэн 
гидрофоб ба гидрофиль эмийн бодисын капсулагдалтыг 
нэмэгдүүлэхийн тулд фосфолипидийг ялган авсан 
органик уусгагчийн харьцааг өөрчлөн судлах, 
липосомыг эмульсжүүлэх аргаар бэлтгэх зэрэг туршилт 
судалгааг үргэлжлүүлэн хийнэ. Мөн липосомд эмийн 
бодис зөөвөрлүүлэх технологийг боловсруулсан нь 
дараа дараагийн судалгааны суурь болж өглөө. 

Дүгнэлт:
1. Өндөгний шараас уургийг тунадасжуулан 

фосфолипидийг ялган авч нимгэн үеэр 
гидратжуулах аргаар липосомыг бэлтгэхэд 
49.42±13.19%-ийн үүсэлттэй байлаа. Гидрофоб 
эмийн бодисын капсулагдалт нь 51.77±2.14%, 
гидрофиль эмийн бодисыг шууд зөөвөрлүүлэхэд 
капсулагдалт нь 0.71±0.07% байсан бөгөөд pH 
градиентийн аргаар зөөвөрлүүлэхэд капсулагдалт 
нь 39.7±8.41%байв. 

2. Липосомын үүсэлтийг спектрофотометрээр 
тодорхойлоход 262 нм долгионы уртад хамгийн 
мэдрэг гэрэл шингээлтийн утгатай байлаа. 
Липосомын хэмжээ, тархалтыг нанофокс 
багажаар тодорхойлоход 214нм хэмжээтэй байв.

ТАЛАРХАЛ
Бидний эрдэм шинжилгээний ажлыг амжилттай хийж 
гүйцэтгэхэд бүх талын боломж нөхцөлөөр хангаж 
өгсөн АШУҮИС-ийн Эм Зүйн Сургуулийн захирал Д. 
Даваадагва болон Эм шинжилгээний итгэмжлэгдсэн 
лаборатори, Эм зохион бүтээх лабораторийн хамт 
олонд талархал илэрхийлье. Судалгааны ёс зүйн 
хорооны дарга, гишүүд, Эм Зүйн Сургуулийн эрдэмтэн 
багш, профессорууддаа чин сэтгэлээсээ талархаж 
байгаагаа илэрхийлье. 

